
Mo‘ydinov D. A. 

«O‘zbekiston tarixi» kafedrasi tayanch doktoranti 

Farg’ona davlat universiteti  

doniyormuydinov7@gmail.com 

 

AMIR TEMUR VA TEMURIYLAR DAVRI DARYO KECHUVLARI 

TARIXSHUNOSLIGIGA DOIR AYRIM MULOHAZALAR 

 

ANNOTATSIYA 

Ushbu maqolada Amir Temur va temuriylar davri daryo suv yo’li va 

daryolardagi kechuvlar tarixshunosligi haqida ayrim fikr mulohazalar bildirilgan. 

Temuriylar davri daryo kechuvlari va ularning siyosiy, ijtimoiy-iqtisodiy hayoti 

ta’siri tarixshunoslik tahlili asosida tahlil qilingan va yangi ilmiy xulosalar 

keltirilgan. Bugungi kunga daryo Temuriylar davri daryo kechuvlarining tarixini 

o’rgangan olimlar faoliyati haqida qisqacha ma’lumotlar keltirilgan. 

Kalit so‘zlar: O.Bo‘riyev, E.V Rtveladze, Amudaryo, Sirdaryo, kechuv, guzar, 

irrigatsiya, o’rta asrlar, Ohangaron, Zarafshon. 
 

KIRISH 

Bugungi globallashuv jarayonida barcha fanlar qatori tarix fanlari ham jadallik 

bilan rivojlanib bormoqda. Tarix faning barcha qirralari asta sekin olimlar 

tomonidan o’rganib borilmoqda. Aytish joizki bugungi davrga qadar juda ko’plab 

tarixiy voeqalar qayta yaratildi va jamoatchilik e’tiboriga havola etildi. Aynan 

yangi O‘zbekistonda ham tarix ilmi rivoji juda jadallik bilan rivjlanmqda. Sohaga 

juda ko’plab yangiliklar, zamonaviy texnologiyalar joriy etilmoqda va eng asosiysi 

tarixga qiziquvchi bilimli yoshlar safi yanada kengayib bormoqda. Bu esa 

tariximizni chuqur o’rganishga xizmat qilishi tabiiy holdir. 

 

TADQIQOTNING ASOSIY NATIJALARI 

O‘rta asrlar tarixini o‘rganishda temuriylar davri bo‘yicha yaratilgan asarlar 

O‘zbekiston tarixini o‘rganishda muhim ahamiyat kasb etadi. Temuriylar davri 

manbalarining tarjima qilinishi natijasida Amir Temur va temuriylar davrining 

tadqiq etilmagan jihatlarini o‘rganish imkoniyati paydo bo‘ldi. Amir Temur va 

temuriylar davrida Nizomiddin Shomiy, Sharafuddin Ali Yazdiy, Abdurazzoq 

Samarqandiy, Hofizi Abru, Mu’iniddin Natanziy, Fasih Havofiy, Mu’iniddin 

Isfizoriy, Zahiriddin Muhammad Bobur, Mirxond, Xondamir kabi tarixchilar 

tomonidan nodir asarlar yaratildi. Temuriylar davri manbalari bizga o‘sha davrda 

sodir bo‘lgan voqea-hodisalarnigina emas, balki mamlakatning ijtimoiy-iqtisodiy, 

madaniy hayoti, savdo-hunarmandchilik, qishloq xo‘jaligi va irrigatsiya tizimi 

haqida qimmatli ma’lumotlarni beradi.  

Ushbu masala bo‘yicha bir qator bahsli holatlar uchraydi. Undan tashqari, 

daryo suv yo’li tizimi ahamiyati va unga bag‘ishlangan ilmiy ishlarning kamligi, 

ikkinchi tomondan tanlangan mavzu umumiy ma’lumotlarini o‘z ichiga olgan 

ilmiy nashrlar ko‘lami ko‘pligi bilan izohlanadi. Mazkur davrda daryo suv yo‘li 

transport-kommunikatsiya vazifasini bajargan. Daryo suvlarining mavjudligi 

mamlakat iqtisodiyoti uchun katta foyda keltirgan. 

Daryo kechuvlari ham nisbatan kam o‘rganilgan masalalardan sanaladi. 

Kechik, kechuv, o‘tkil, guzar - daryo, yoki soyning kechib o‘tish mumkin 

bo‘lgan sayoz qismi hisoblanadi. Kechuv harbiy sohada - qo‘shinlarning suv 

to‘siqlaridan (daryo, ko‘l, kanal, bo‘g‘oz va qo‘ltiqdan) o‘tish usul va yo‘llari. 

Kechuv to‘siqlar va qo‘llaniladigan o‘tish vositalarining xarakteriga qarab, 

quyidagilarga bo‘linadi: 1) desant usuli b-n K. (asosan, ilg‘or bo‘linmalar hamda 

ulardagi qurolyarog‘ va jangovar texnikaning suzuvchi avtomobillar, 

bronetransportyorlar, motorli qayiqlar va b. vositalar yordamida kechib o‘tishi); 2) 

parom usulida kechuv (tank, artilleriya, avtomobil va b. og‘ir harbiy texnikaning 

sol va suzuvchi moslama yordamida kechib utishi); 3) ko‘priklar vositasida suv 

tusiklaridan o‘tish [1]. Manbalar va ilmiy adabiyotlar tahlili shuni ko‘rsatadiki, 

kechuvlar davlatning siyosiy, ijtimoiy-iqtisodiy va harbiy holatiga sezilarli 

darajada ta’sir ko‘rsatgan. Shuni alohida ta’kidlash kerakki, rus olimlari tomonidan 

tadqiqot mavzusiga oid bir qator ilmiy ishlar amalga oshirilgan. Ularda Markaziy 

Osiyoning yirik daryolari –Amudaryo va Sirdaryo hamda boshqa yirik daryolar 

orqali o‘tgan suv yo‘llari tizimini tarixiy – geografik ahamiyati tadqiq etilgan. 

Ushbu suv yo‘llarini o‘rganish strtegik jihatdan muhim ahamiyatga ega edi. 

Mustaqillik yillarida mazkur davr tarixshunosligiga doir ko‘plab ilmiy ishlar 

amalga oshirilmoqda. Ularda siyosiy, ijtimoiy-iqtisodiy va madaniy hayot 

yoritilgan. Masalan, A.Sharipov, Y.Karimov, A.Qobulov, Sh.Allamuratov kabi bir 

nechta olimlarni sanab o‘tish mumkin. Biroq, daryo kechuvlari borasida ilmiy 

izlanishlar nisbatan kam uchraydi yoki borlarida ham chalkashliklar mavjud. 

XX asr oxiri – XXI asr boshlarida Markaziy Osiyo kommunikatsiya tizimini 

o’rganishda qator yutuqlarga erishildi. Bu davrda mintaqaviy ahamiyatga ega 

bo‘lgan suv yo‘llari, daryo kechuvlari va ular bo‘yida joylashgan qalalar tarixi 

bilan bog‘liq masalalarni yoritishga xizmat qilgan bir qancha ilmiy asarlar nashr 

etilgan. Ular orasida arxeolog olim E.V.Rtveladzening asarlarini alohida ta’kidlash 

lozim. Olim Amudaryoning yuqori va o‘rta oqimi havzasi qadimgi madaniyatlar 

tarixi, umuman Oks sivilizatsiyasi bilan jihatlarni tadqiq etgan. 

O‘.Mavlonovning tadqiqotida Markaziy Osiyo suv yo‘llari tizimi va ularning 

ahamiyati o‘rganilgan va tahlil qilingan. Olimning monografik ishida daryo 

kechuvlari va ularning harbiy-strategik ahamiyati hamda daryolarning o‘zanlari, 

o‘zgarishlari haqida qimmatli ma’lumotlar uchraydi. 

O‘zR FA Abu Rayhon Beruniy nomidagi sharqshunoslik instituti yetakchi 

ilmiy xodimi, tarix fanlari doktori Omonulla Bo‘riyev temuriylar davrining tarixiy 

geografiyasini tadqiq qilgan. Olimning izlanishlari tarixiy geografiya yo‘nalishida 

bo‘lishiga qaramasdan, temuriylar saltanatidagi sug‘orish tizimiga ham alohida 

to‘xtalib o‘tilgan. Uning “Temuriylar davri yozma manbalarida Markaziy Osiyo” 

[2] asari va “Temuriylar davri yozma manbalarida Markaziy Osiyo tarixiy 

geografiyasi” [3]monografiyasida Movarounnahr va Xurosonning ma’muriy-

hududiy tuzilishi, toponimikasi, tabiati, xo‘jaligi, xalqaro aloqalari haqida so‘z 

boradi. Eng asosiysi mazkur asarlarda Movarounnahrdagi daryo kechuvlari haqida 

ham so’z boradi. 

Yana bir ilmiy asar bu Y.A.Karimovning “Markaziy Osiyo komunikatsiya 

tizimida suv yo’llarining tutgan o’rni” [4]asaridir. Bu asar ham o’rta asrlar daryo 

kechuvlari haqida juda ko’p ma’lumot eradi. Mazkur asarda 20 ga yaqin daryo 

kechuvlari ularning joylashuvi, iqtisodiy- ijtomoiy ahamiyati haqida ma’lumotlar 

keltirib o’tilgan. Bu asarda kechuvlarning paydo bo’lishiga doir ayrim 

ma’lumotlarni ham uchratish mumkin. 

Amudaryo va Sirdaryo suv yo’li ularning ayrim kechuvlari, shuningdek 

mintaqadagi boshqa yirik daryolardan Zarafshon, Qashqadaryo, Surxondaryo, 

Ohangaron va Chirchiq daryolari tarixi bilan bog’liq ma’lumotlar arxeolog olim 

E.Masson asarlarida ham uchraydi. 

Qobulov E. A va Allamuratov Sh.Alarning ilmiy maqolalarida XIX asr oxiri – 

XX asr boshlarida Surxon vohasining Amudaryo suv yo‘li va kechuvlari orqali 

savdo munosabatlariga oid ma’lumotlarni uchratish mumkin. Ularning maqolasida 

XIX asr ikkinchi yarmida rus olimlari tomonidan o‘rganilgan 11 ta kechuv haqida 

ma’lumot olish mumkin. 

Shuningdek temuriylar davridagi kechuvlar haqida ma’lumot bergan 

olimlardan biri A.Sharipovdir. U o’zining bir nechta ilmiy maqolalarida jumladan 

“Amudaryo havzasidagi kechuv-guzarlar” maqolasida Amudaryo havzasidagi 

daryo kechuvlari haqida juda muhim ma’lumotlarni berib o‘tgan. Mazkur 

maqolada 20 ga yaqin kechuv – guzar nomlari tilga olingan va ular haqida 

ma’lumotlar berib o’tilgan. Bu maqola muallif “Boburnoma” asaridagi 

ma’lumotlarga asoslanganligini ko’rish mumkin. 

Yana bir tadqiqotchi S.Xakimova o’zining “O‘zbekiston hududida gidrografik 

tadqiqotlar” [5] monografiyasida ham Amudaryo va Sirdaryo havzasida 

joylashgan bir qator kechuvlar haqida ma’lumot berib o’tgan. Bu monografiya 

davri XIX – XX asr boshlarini qamrab olishiga qaramay, mazkur davr daryo 

kechuvlarini temuriylar davri kechuvlari bilan o’zaro qiyosiy tomondan iqtisodiy –

ijtimoiy va siyosiy tomonlama tahlil etishga yordam beradi. 

Xorij tadqiqotlarida ham daryo kechuvlari tarixshunosligiga oid ma’lumotlarni 

uchratish mumkin. Jumladan, sayyoh X.Vamberining “Buxoro yoxud 

Movarounnahr tarixi [6] asarida Amudaryo kechuv joy nomlarini uchratish 

mumkin. Ushbu ma’lumotlar orqali o‘sha davr daryo kechuvlari manzarasi, 

holatini tasavvur qilish imkonini beradi. 

 

XULOSA 

Xulosa sifatida shuni alohida qayd etish kerakki, daryo kechuvlari srategik 

to‘siq, qo‘shin harakatini sekinlashtiruvchi omil hamda dushmanga qarshi 

kurashning asosi sifatida qaralgan. Tabiiy sayoz kechuvlar otliq qo‘shin va tuyalar 

harakatlanishiga yordam bergan. Amir Temur va Temuriylar davrida qo‘shinlar 

kechuvlardan tezlik bilan o‘tganligi inobatga olinsa, ularning daryolar bilan 

bog‘liq bilimlari mavjudligini ko‘rsatadi. 

НЕКОТОРЫЕ РАЗМЫШЛЕНИЯ ПО ИСТОРИОГРАФИИ РЕЧНЫХ 

ПЕРЕПРАВ В ПЕРИОД АМИРА ТЕМУРА И ТЕМУРИДОВ 

 

АННОТАЦИЯ 

В статье представлены некоторые соображения об историографии речных 

водных путей и речных переправ в период Амира Темура и Темуридов. На 

основе исторического анализа анализируются речные переправы периода 

Темуридов и их влияние на политическую и социально-экономическую 

жизнь, а также представлены новые научные выводы. Приводятся краткие 

сведения о деятельности ученых, изучавших историю речных переправ 

периода Темуридов до настоящего времени. 

Ключевые слова: О. Буриев, Э.В. Ртвеладзе, Амударья, Сырдарья, 

переправа, гузар, ирригация, средневековье, Ахангарон, Зарафшан. 

SOME CONSIDERATIONS ON THE HISTORIOGRAPHY OF RIVER 

CROSSINGS IN THE PERIOD OF AMIR TEMUR AND THE TEMURIDS 

 

ABSTRACT 

This article presents some considerations on the historiography of river 

waterways and river crossings in the period of Amir Temur and the Temurids. The 

river crossings of the Temurid period and their impact on political, socio-economic 

life are analyzed on the basis of historical analysis and new scientific conclusions 

are presented. Brief information is provided on the activities of scientists who have 

studied the history of river crossings of the Temurid period to date. 

Keywords: O. Buriyev, E.V. Rtveladze, Amudarya, Syrdarya, crossing, guzar, 

irrigation, Middle Ages, Ahangaron, Zarafshan. 


